
TE TAHURI 
WAKA

Kaua rawa e peke mai i te waka, kaua hoki e peke mai i tō tūru 
noho!

Kaua e āwangawanga!

Me tahuri koutou i te waka ki tētahi wāhi 
haumaru, he wāhi māma te kite. Me mau hoki 
koutou i ngā koti ora. 

Karanga mai i tō tūranga noho, timata mai i 
te tūru nama tahi tae rawa ki te tūru nama 
ono.

Ma te tūru tahi rāua ko te tūru ono e kohi i 
ngā hoe, e toru ngā hoe mā ia kaihoe.

Me kauhoe te tūru tahi ki te ihu o te waka, 
ka kauhoe te tūru ono ki te kei o te waka, ki 
reira rāua whakatōtika i te aro o te waka.TŪMAHI 2. 

TŪMAHI 3.
Ngā tūru 2,3,4 me te 5, mā koutou te waka e tahuri 
ki runga kia mānu ano.

Tū ki ngā kiato kia taea koutou te takoto ki te hiwi o 
te waka.
Pupuri ki te rauawa i te taha ama o te waka, tautau 
i ō waewae ki muri i ā koe kia whakawhiti tōu tinana 
i te waka. 

TŪMAHI 4.
Āta titiro kei te wātea katoa te wāhi o te waka, titiro 
hoki kua wātea ngā tangata katoa i ngā kiato me te ama, 
kei tuki i a rātou.

Ki te wātea te wāhi, kūmea whakamuri i te waka, kia 
tika te mānu o te waka.

TŪMAHI 5.
Tirohia te aro o te 
waka, me aro tōtika ki 
te hau kia pai ai te 
noho, kei tūpono 
waipuke te waka. 

Me aro tika te waka i 
mua i te kuhu o ngā 
kaihoe ki a rātou tūru.

6.Hoki ki tōu tūru noho ai, hoatu i ngā hoe.
Me tīmata ētahi rānei te tatā i ngā wai.

Kaua e wareware, me piki, me uru rānei ki te waka 
mai i te taha o te ama i ngā wā katoa, me mahi pēnei 
kia kore koutou e tahuri i te waka.

